
由工廈改建而成嘅南灣海景酒店，好似同地質公園拉唔上關係，但係華懋集團旗

下呢間酒店，遲啲會命名為「香港國家地質公園酒店」，係全港首間咁話喎。究

竟點樣先算係香港國家地質公園酒店？原來今次係酒店同漁護署合作，酒店之後

會推出震撼半價優惠，即係花 888 蚊就可以住一晚兼去地質公園，酒店話安排

嘅所有遊船遊覽團，都係由持有專業認可資格嘅導賞員帶領同講解。 

 

除咗平價推銷住宿同景點，酒店部分客房仲會用「地質公園」做佈置主題，大堂

亦會做埋展覽區，展出啲珍貴化石，同播放地質公園宣傳片，仲特登設計咗個地

質公園主題餐單。 


